
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
« Sዓ
কিন্নররাজ সুধনের প্রভাব দেখিয়া বিস্মিত হইলেও পুনর্বার তাহাকে প্রবঞ্চনা করিবার জন্য সেই সেই যুক্তি চিন্তা করিতে লাগিলেন । ৩২৪ ।
যাহারা পরের পরিভব করিবার জন্য স্থিরভাবে অভিনিবিষ্ট হয়, তাহার বিপুল আশ্চৰ্য্য দেখিয়াও কথা কহে না । সজ্জনের প্রশংসা করা হইলে উপহাস করে এবং কাহারও কীর্তি বা উৎকর্ষ দেখিলে মলিনবদন হইয় তাহার প্রতিবাদ করে। বিরুদ্ধবুদ্ধি জনকে শত গুণের পরিচয় দিয়াও বশীভূত করা যায় না। ৩২৫।
কিন্নররাজ সুধনকে বলিলেন,—তুমি উত্তম প্রভাব প্রকাশ করিয়াছ। এখন তোমাকে বুদ্ধির প্রকর্ষ দেখাইতে হইবে। ৩২৬।
একপ্রকার বর্ণ ও সৌন্দর্য্যশালিনী এবং একপ্রকার বস্ত্রাভরণমণ্ডিত কিন্নরীগণের মধ্য হইতে নিজ কাস্তাকে বাছিয়া লইয়া গ্রহণ
কর । ৩২৭ ।
কিন্নররাজ এই কথা বলিলে, স্বধন সম্মুখে তুল্যবর্ণ, তুল্যবয়স এবং তুল্যবেশভূষাসম্পন্ন পঞ্চ শত কিন্নরী দেখিতে পাইলেন। তাহাঁদের মধ্য হইতে তিনি, ভৃঙ্গ যেরূপ বল্লরীবনে সংচ্ছাদিত চুতমঞ্জর চিনিয় লয়, তদ্রুপ মনোহরাকে চিনিয়া গ্রহণ করিলেন।৩২৮-৩২৯ তৎপরে কিন্নররাজ র্তাহাকে দেবতা নিশ্চয় করিয়া সন্তোষ সহকারে দিব্য রত্ব সহ মনোহরাকে সম্প্রদান করিলেন । ৩৩০ ।
কিন্নররাজ সমাদরপূর্বক উত্তম ভোগ্য বস্তু ও বিভবদ্বারা স্থধনকে পূজা করিলেন। কুমার তখন জায় সহ কিন্নররাজকে আমন্ত্ৰণ করিয়া নিজ নগরে প্রস্থান করিলেন । ৩৩১ ।
রাজা মনোহরার সহিত পুত্র আসিয়াছেন দেখিয়া পূর্ণচন্দ্র-দর্শনে সুধা-সাগরের ন্যায় শোভিত হইলেন । ৩৩২ ৷
তৎপরে রাজা প্রজাগণের সন্তাপনাশক পুত্রকে সচ্চরিত্রতারূপ

		 এই পাতা শেষ সম্পাদিত হয়েছে ০২:২৭টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

